
[A5v] Helas, ma dame, en verité
Voluntiers je le vous diroye,
Mais par ma foy je n’oseroye.
Vous estes si tres belle dame
Que vous passez beaulté de femme;
Dame vous estes du vergier
Dont vous estes moult à priser:
Sur toutes estes advenant,
Saige, courtoise et bien sçavant
De doulceur et debonnaireté,
De grand valeur et de bonté;
Et moy je suis ung triste homs,
Qui ay des maulx à millions.
Bien sçay que tost perdray la vie,
Car fortune me contrarie:
Je vis en tres grand desconfort,
Bien souvent regretant la mort;
Pieça feusse mort sans doubtance
Se ce ne fust bonne esperance
Qui mon paovre cueur tient en vie
Et diffiner ne laisse mye:
Si redoubte fort l’esconduyre,
Par quoy je ne vous ose dire
La volunté de mon couraige;
Helas, dame de hault paraige,

